
 
 
CUMÜN DA SENT 
 

Il mas-chalch da Sent 
Publicaziuns ufficialas. Cumpara seguond bsögn. 
2009/2011 
no. 26 7554 Sent, 1. lügl 2010 / bmr 
 
 
 
Publicaziuns da fabrica 
 

Reguarda: Ingrondimaint e renovaziun abitaziun tablà, divers adattamaints, parc. 
no. 21, Surataglia 265, 7554 Sent 

 
Patrun da fabrica: Babina & Chasper Planta, Surataglia 265, 7554 Sent 
 
Profilà: 25.06.2010 
 
Reguarda: Müdamaint proget s-chala externa, Sot Pradè, 7554 Sent 
 
Patrun da fabrica: Regula Leuppi & Bruno Rüedi, Oberwiler Kirchweg 4d, 6300 Zug 
 
Profilà:  
 
Reguarda: Renovaziun bogn e duscha nouva, Bügl Süt 167, 7554 Sent 
 

Patrun da fabrica: Alan Zlatar, Ottikerstrasse 25, 806 Zürich 
 
Profilà: -- 

Publicaziun da fabrica BAB 
 
Reguarda: Ingrondimaint aldümer, parc. no. 1065, Spinatscha, 7554 Sent 
 
Patrun da fabrica: Sabina & Fadri Stricker, Spinatscha 297 C, 7554 Sent 
 
Profilà: 24.06.2010 
 

Publicaziun da fabrica BAB 
 
Reguarda: Separaziun d’aua persa e chanalisaziun Crusch, Prà da Punt, 7554 Sent 
 
Patrun da fabrica: Cumün da Sent, Avant Baselgia 81, 7554 Sent 
 
Profilà: -- 
 
Publicaziun: 01.07.2010 
 
Termin da protesta: 21.07.2010 
 
Ediziun: Tuot ils plans sun exposts in büro cumünal. 
 
Recuors: Protestas da dret public, cunter quistas publicaziuns, sun d’inoltrar infra 

20 dis in scrit, a partir da la data da publicaziun, al Cussagl cumünal. 
 

La cumischiun da fabrica 
 
 



Radunanza cumünala 
La radunanza es gnüda fixada sün gövgia, als 8 lügl 2010 a las 20.15 in chasa cumünala. 
 
Tractandas: 
1. Protocol da la radunanza cumünala dals 16 gün 2010, acta 7 
2. Rendaquint cumünal 2009 (quint da gestiun, quint d’investiziun, bilantsch cumünal e 
 rendaquint da l’ameglioraziun generala) 
3. Rapport da la cumischiun sindicatoria 
4. Quint final – Plazza da sport Palüzot 
5. Decisiun a reguard cumpetenzas pel levamaint dals bügls 
6. Varia 
 
La documainta da la tractanda 2 po gnir retratta in büro cumünal dürant las uras da büro a partir 
dals 5 lügl 2010. Tractanda 5: Illa radunanza da bügls dals 18 november 2009 d’eira gnü fat la 
proposta da laschar decider a la radunanza cumünala schi pon gnir levats da cumün oura bügls o 
na. Il Cussagl cumünal propuona cha la cumpetenza dess gnir surdatta a la radunanza. 
 

Il Cussagl cumünal 
 
Avis 
Il termin per pajar l’imposta a la funtana pel prüm mez on es scroudà als 30 gün 2010. Nus 
giavüschain a tuots da far giò quint cul cumün fin il plü tard ils 31 lügl 2010. 
Formulars, tariffas etc. as poja retrar pro la chancellaria cumünala. 
 

Uffizi d’impostas cumünal 
 
Novitats ed infuormaziuns 
Il cumün da Sent ha il böt da dvantar cità d’energia. Aint il model directiv sun manzunadas masüras 
generalas per ragiundscher quist böt. La cumischiun d’energia infuormescha periodicamaing tras il mas-
chalch, sco cha’l cumün sustegna masüras per spargnar energia e promouva energias regenerablas.   
 
Analisa energetica da stabilimaints 
 
Il cumün da Sent sustegna finanzialmaing ün’analisa energetica da stabilimaints tras ün perit. L’idea es 
da spordscher man per üna prüma valütaziun a proprietaris chi lessan sanar lur stabilimaint. L’analisa 
cuntegna üna valütaziun dal stabilimaint a reguard isolaziun, üna cussegliaziun generala davart las 
pussibiltats da sanaziuns energeticas ed infuormaziuns da sustegns finanzials e contribuziuns pussiblas. 
La cussegliaziun cuosta pauschal frs. 500.-. Il cumün surpiglia la mità dals cuosts. 
 
Interessents fan il bain da s’annunzchar pro’l büro da cumün o pro la cumischiun d’energia. 
 
 Cumischiun d’energia Sent 
 
Corporaziun evangelica Sent 
Activitats in cumünanza 
La vita da la raspada cumpiglia daplü co be ils cults divins. 
Per cha nossa raspada possa schlargiar sias activitats e sportas tscherchaina persunas chi sun prontas 
da collavurar pro differentas occurenzas, per exaimpel: lavur cun uffants, di da schoppa, aperitiv da 
confirmaziun etc.  
Chi chi ha interess po s’annunzchar pro duonna Ladina Vuilleumier 081 864 14 42 o pro nos ravarenda 
sar Jörg Büchel 081 864 87 28. 
Prosmamaing, als 19 lügl 2010 da las 8.30h fin a las 11.30h pulina la baselgia. No ans allegrain da 
minchün chi ha gust da’ns güdar cun quista lavur e vain cun sadella, barschun e sdratsch in baselgia.  
 
 Pel Cussagl da baselgia 
 Anna Barbla Buchli, presidenta 
 
 

 
 
 
 
Urari da la biblioteca dürant la stà 



Dals 28 gün fin als 28 avuost:  Dals 30 avuost davent: 
Lündeschdi  19.30 – 20.30  Lündeschdi  16.00 – 17.00 
Gövgia  19.30 – 20.30  Gövgia  19.00 – 20.00 
Sonda  16.30 – 17.30  Sonda  16.30 – 17.30 
 

Biblioteca cumünala Sent 
 

 
Museum Rüedlinger 
Bügliet 70, 7554 Sent Tel. 079 814 00 26 
 
Chasa engiadinaisa averta dals 27 mai fin 22 october 2010 
Guidas mincha gövgia e venderdi a las quatter. Entrada fr 10.--/5.--. 
 
Concertino in Museum Rüedlinger 
Sonda, 17 lügl e 21 avuost 2010, 19.00 h, Museum Rüedlinger 
Fritz Rüedlinger, bass, chanta arias da Mozart e Verdi, accumpognà da Sarah Haessig, clavazin. 
Entrada fr 20.--. 
 Museum Rüedlinger 
 

 

Mai 2010   
 

Participants: 
6 persunas singulas 
Soc. da gimnastica da senioras (10 persunas) 
   

Gener da sport:  Uras:  Puncts:  
   
Nodar 4 8 
Aerobic 3 6 
Stretching 1 2 
Velo 4.5 9 
Chaminar 255.5 511 
Pilates 2 4 
Gimnastica 24 48 
Nordic Walking 13.5 27 
Kondition 1 2 
Bodywork 4.5 9 
Step 3 6 
Ir a sella 1 2 
   
Total 317 634 

   
 Schefa da cultura e sport 

 
Mas-chalch 
La fin da redacziun pel prossem mas-chalch es als 20 lügl 2010. 
 
 Administraziun cumünala 

 

Maestranzas da la prada 2010 



dumengia, 4 lügl 2010 
 

Unterengadiner Wiesenmeisterschaften 2010 
Sonntag, 4. Juli 2010 

 
09.00 - 11.30h   Brunch sülla pauraria Tufera, Sent 

Predsch: fr. 15.--, uffants fin 12 ons gratuit 

  Brunch auf dem Bauernhof Tufera, Sent 

Preis: Fr. 15.--, Kinder bis 12 Jahre gratis 

 a partir da las 11.30h Grillada cun trattegnimaint e musica chapella Tasna 

 ab 11.30h Grillparty mit der Musikkapelle Tasna, Unterhaltung 

L' Engiadina Bassa es cuntschainta per sia bella prada cun fluors obain per la prada sütta cun üna 
richezza da fluors e bes-chas. Per render attent sün la valur ecologica e per l'agricultura sun gnüdas 
organisadas las maestranzas da prada. 38 pauras e paurs han annunzchà 66 da las plü bellas parcellas. 

 
 

 
 
Occurrenzas in connex cul giubileum „100 ons senda dal Quar” 
 
Arrandschamaints preliminars aint illa Grotta da cultura 
3 - 13 lügl  Exposiziun documentara „100 ons senda dal Quar“. 

3 lügl  17:00 – 19:00; vernissascha da l’exposiziun cun üna cuorta orientaziun; vendita d’ün 
cudaschet da giubileum. 

6 lügl: 20:15; preschantaziun da dias commentada; prelecziun da burlas d’Aesch d’Uina. 

Dumengia, 11 lügl 2010; festa ufficiala da giubileum aint in Uina Dadaint 
07:30 Partenza individuala da Sur En per quels chi van a pè. 

08:00 Transport organisà per quels chi s’han annunzchats. La via es transibla be per veiculs 
cha’l cumün metta a disposiziun. 

10:30 Reuniun aint pro’l cumanzamaint da las gallarias. Inscunter cun giasts da Pforzheim e dal 
Vnuost. Salüd ed orientaziun sur dal fabricat. 

12:00 Aperitiv sport dal cumün pro la chalchera renovada. Inauguraziun da quella ed orientaziun 
dal silvicultur Mario Riatsch. Producziun da la società da musica da Sent. 

12:30 Giantar cumünaivel in Uina Dadaint. Differents pleds festals. Trattegnimaint da la società 
da musica e da la chapella UHU. Pel mangiar e baiver pissera la Grotta da cultura. 

ca. 15:00 Fin da la festa. 
Transports vers Sur En pels annunzchats. 

Pels uffants: Tyrolienne chi traversa il prà. 

Remarchas 
Transport Sch’inchün voul far adöver dal transport organisà sto’l in mincha cas s’annunzchar 

ouravant. 

Sezzins Ils genituors ston pisserar cha’ls uffants suot 12 ons piglian cun sai ün sezzin pel auto. 

Via d’Uina Es serrada per autos privats. 

In cas da ferma trid’ora vain la festa translocada in chasa da scoula a Sent. 

   Grotta da cultura 




